
JULDIZLARDIN KELIP SHIGIWI HAQQINDAGI
ETIOLOGIYALIQ APSANALAR

, Bekimbetov Azamat Mirzabaevich
Ozbekstan Respublikast llimler akademiyast Qaraqalpagstan bolimi
Qaraqalpaq gumanitar ilimler ilim izertlew instituti, Nokis qalasi

Qaraqalpaglar arasinda Sholpan, Temirqaziq, Urker, Urkerdin siflisi, Jeti qaragshi, Qus joli
xaqqindagr apsanalardih mazmunlari da etiologiyaliq &psanalarga tan bolgan “Ne sebep bunday
bolgan?” degen sorawga juwap beriwge garatilip, jogarida at1 atalgan juldizlardin kelip shigiw sebepleri
bayan etiledi. Bul apsanalardin basim boéleginin basqa turkiy tilles xaliglar folklorinda 6z versiyalarina
iye boliwi, olardin bunnan kép déwirler burin payda bolip, shigisi boymsha arxaik 4psanalar qatarina
kiretuginligin dalilleydi. Degen menen, apsanalardin qaraqalpaq versiyasi sipatinda 6zine tdn milliy
specifikaliq 6zgesheliklerge iye ekenligin biykarlaw mumkin emes. Juldizlar hagqindag1 qaraqalpaglar
arasinda ken tarqalgan apsanalar koérkemlik jaqgtan jetik formaga iye. Bul olardin uzaq dawirler
dawaminda poetikaliq jaqtan jetilisip barganinan derek beredi.

Jeti qaragshi juldizi haqqinda mifologiyaliq qaraslar, isenimler ham olardin kérkem korinisleri
bolgan apsanalar tarkiy tilles hAm mongol xaliglardin kopshiliginde bar. Ozbek folklorinda ol Etagan —
Etti qaroqchi [Jo‘raev, 1996. — 25] - dep ataladi.

Sibir xaliglar1 tiykarinan tuvalilarda Jetixan yamasa Dolon Burxan [Jo‘raev, 1996. — 25], buryatlarda
jeti garri, jeti temirshi atlari menen belgili [Sharakshinova, 1980. — 58-59].

Us1 xaliglar apsanalarinda Jeti qaragshi insanlardin aspandagi gamqorshilart sipatinda sawlelengen.
Qazaq folklortamiwshis1 Toyshanuli Agedil bul xaliglarda ayyemgi dawirlerde jeti qaraqshi juldizi
kiyeli sanalip, olarga siyimiw maresimlerinin 6tkerilgenligin aytadi [Toyshanuli Agedil, 2008. — 13].

Jeti garagshi juldiz haqqindag1 apsananin qaraqalpaq, qazaq versiyalari jeti juldizdi jeti qaragshi
sipatinda biliwshi ozbek versiyalart mazmuni boyimsha Sibir turkiy tilles xaliglarimin versiyalarinan
keskin pariqqa iye. Apsanada soz etiliwine qaraganda, burin jerde jeti agayinli qaragshilar jasagan eken.
Olar adamlardin mal-mulklerin urlap, olarga kop ziyan keltirgen. Bir kuni olar Urker degen qizdin
suliwhqta tensiz jalgiz sinlisin urlamagshi bolipti. Q1z 6zin urlawga kelgen sol jeti qaraqshidan gorqip
qaship aspanga shigip, juldizga aylanip ketipti. Jeti qaragshu jigitler de qizdifi izinen aspanga koterilipti,
biraq olardin qizdifi izinen jetip aliwin qalemegen quday olardi da juldizga aylandirip jiberipti. Aspanda
shomishke usap turgan jeti juldiz, sol jeti qaragshi, al, olarga jaqin turgan juldiz sol qaragshilardan
qashqgan qiz qusaydi [Qaraqalpaq folklori, 2014. — 27—28]. Qazaq, qaraqalpaq, 6zbek apsanalarinda jeti
juldizdin “Jeti qaragshi” sipatinda malim boliwin Toyshanuli Aqedildin pikirinshe, jeti juldizdin uri-
garaqshi sipatinda taniliwina tirk-mongol xaliglar1 arasinda malim bolgan “hiyleker ur1” haqqindag:
syujet tiykar bolgan. Keyingi dawirlerde bul syujet késhpeli xaliglardin turmisina tan bolgan Barimta-
sirimta basqalardin mal-mulkin talaw siyaqli real tariyxiy wagqiyalar esabinan jana mazmun menen
bayigan. Bir s6z benen aytqanda “uri-qaragqshi” haqqindagi ayyemgi syujet jana faktler esabinan jana
koriniske iye bolgan ham ol Jeti juldizdin insanlar qawenderi sipatinda belgili bolgan eski arxaik
apsananifi ornin iyelegen [Toyshanuli Agedil, 2008. — 13].

Uliwma alganda, koplegen dinya juzi xaliglarimn mifologiyasinda madeniy qaharmannin belgili bir
zattt urlaw arqali payda etiw hareketi ken taralgan syujet esaplanadi. Qaraqalpaqlar arasinda Jeti
garaqsh1 haqqindagi apsananin sol juldizlardi insan qawenderi dep gqaraytugin varianti saqlanbagan.
Ozbek folklorindagi Etagan juldizinih mazmum boymsha qaraqalpaq ham qazaq variantlarina usas
variantt M.Jo‘raev tarepinen Abdiev Eshannan jazip alingan. Ilimpaz apsananini bul variantin
Toyshanuli Agedilden pariqli S.A.Qasqgabasovtin pikirine qosilip, tikkeley Barimta menen emes
koshpeli turkiy xaliglardin turmis tarizi ham aspan jaritqishlarinin hareketi hagqindagi kosmogoniyaliq
qaraslart menen baylanistiradi hAm 6z pikirin tomedegishe bayanlaydi: “Xalq qarashlariga ko‘ra,
yulduzlarning ufq ortiga o°tib ketishlari, o‘larning uyquga ketganliklarini bildiradi. Katta ayiq
yulduzlari esa tuni buyi tinim bilmay aylanib yurishadi, tonga yaqin ko‘zdan goyib bwlishadi. Bu esa
tuni bilan odamlarning molini talab, o‘g‘irlik qiluvchi, tong otishi bilan yashirinib oladigan qaroqchilar
hayotini eslatar edi. Ana shu qiyos asosida Etagan yulduzlarini etti qaroqchi deb tariflash ananasi kelib
chiqgan” dep keltiredi [Jo‘raev, 1996. — 28].

Biz apsananin “Jeti qaraqshi” menen baylanishi variantimin kelip shigiw torkinlerin M.Jwraev ham
S.Qasqabasov tarepinen aytilgan pikirlerine qosilamiz. Biz apsananin bul variantinin daslep usi tGsh
xaliqtin qaysisinda galipleskenligin amq ayta almaymiz, degen menen apsananin negizi olar usi tsh
xaliq arasindagi tariyxiy-genetikaliq baylanistin natiyjesinde payda bolganligi aniq.

Qaragalpaglar arasinda da 6z versiyasina iye Qus jolmin galay payda bolganligi haqqindagi apsana
da kopshilik dinya xaliglart folklorinda 6z versiyalarina iye. Turkiy xaliqlardin bazilari bul juldizlar
darkimin Qus joli, mongol xaliglar1 “Koésh joli”, qurgizlar “Qoy joli” dep ataydi. Evropa xaliglar1 bul
ataman1 greklerden ozlestirgen bolip, olarda bul atama Sut joli (Mlechniy put). Bul apsanalardin
kopshiliginde Qus jolimin kelip shigiwi, batirlardin anasi (buryatlarda) yamasa hayal quday Aydin
(qazaqlarda), Tanir ananin (mongollarda) olar 6z perzentlerin izlegende kokireginen aqqgan sut sipatinda

sawlelengen [Toyshanuli Agedil, 2008. — 22].

Apsananin qaraqalpaqglar arasinda taralgan versiyasinin teksti olardan tupkilikli ayirmashiliqqa
pariqqa iye. Onda so6z etiliwine qaraganda, “Aq quwlar jurgen kolge birden suwiq tusip olar jill
jaqglarga uship ketiwge majbur boladi. Biraq, palapanlar1 olardin izine ere almay qalip qoyadi. Sonda
ana aqquwlar palapanlar1 adaspay izinen uship bariwi ushin jol boy1 parlerin taslap ushqan eken.
Sonnan qus joli payda bolgan eken” [Qaraqalpaq folklor1, 2014. — 31].

Qus joli haqqindag1 apsananin eki 6zbek versiyalari Qus jolinin payda boliw1 Orta Aziyada tarkiy
tilles xaliglar1 folklorinda ken taralgan tik jurgende basi aspanga tiyetugin, har trli isimler menen
ataliwshi en birinshi adam Olangasar ddw ham eki agali-inili Angur, Tangur atli qaharmanlardin
hareketleri menen baylanistiradi. Apsananin usi eki versiyasimin kelip shigiw dereklerin M.Jwraev
ayyemgi turkiy xaliglarmin kosmogoniyaliq qaraslart ham uriwlig-qawimlik diazimnin idirap, onin
ornin qulshiliq jamiyettin ornawimin daslepki belgileri menen baylanistiradi [Joraev, 1996. — 33-34].

Qaraqalpaq versiyasiin kelip shigiwinda bizin pikirimizshe, ayyemgi tarkiy tilles xaliglar
mifologiyasinda ken orin algan astral denelerdin kelip shigiw1 totemistlik qaraslar menen baylanisl.
Apsanada basqa qus emes, al, qaraqalpaqlar arasinda kiyeli, yagniy insan tarepinen an sipatinda
awlawga bolmaytugin, on Oltiriw giina esaplanatugin Aq quwdin sawleleniwinin 6zi bul qustin hazirgi
qaraqalpaq milletinin genezisine darek qadimgi tirkiy qdwimlerdin arasinda oni totem qus sipatinda
bilgen urtwlar bolgan degen shamalawd1 keltirip shigaradi. Aq quwlar totem sipatinda birqatar turkiy
ham mongol xaliglar folklorinda sawlelengen, maselen qirgiz, buryat, yakut xaliglar1 6zlerinin shigisin
Aq quw menen baylanistiradi.

Astral deneler esaplanilgan juldizlar haqqinda garagalpaqglar arasinda ken tarqalgan apsanalardin
jane biri Sholpan juldizinin payda boliw1 haqqinda apsana. Bul juldiz haqqinda qaraqalpaglar menen
tariyxiy-genetikaliq baylanisqa iye basqa turkiy tilles hAm mongol xaliglar1 folklorinda képlegen ulgiler
bar, biraq qaraqalpaqlar arasinda bul juldiz haqqinda xaliqliq kalendar tusiniklerge baylanisli ham onin
payda boliw1 haqqinda eki apsana saqlanip qalgan. Qolda bar basqa tekstler kobinese us1 eki apsananif
variantlar1 esaplanadi. Apsana aspan alemindegi eki min juldizlardin ishindegi Sholpan juldizi menen
Urker juldizinin arasindag tartis, suliwliqqa talasiw elege shekem dawam etip kiyatirganligi haqqindagi
kirispeden baslanadi. Bul Sholpan menen Urker juldizi arasindagi qarsiliq haqqindagi apsananin burin
xaliq arasinda bar bolganligin tastiyiqlaydi. Qolimizda bar ilimiy izertlewge tartilgan apsanada bul eki
juldizlar arasindagi qarama-qarsiliq antogonistlik formada emes. Bul, albette, apsananin keyingi
dawirlerde biraz 6zgeriske ushiraganin korsetedi, sonin menen birge dpsananin bayanlaw usili on1 dinty
kitabty forma menen jaqinlastiradi. Apsanada Sholpan juldizi bir xanmn jalgiz qiz1 sipatinda
sdwlelenedi. Ol boy jetip kamalina kelgende, kewlindegidey yar taba almay, ¢z iyinde otirip qaladi.
Aqir1 “buytip jurgenshe zerikkende sirlasip, sherimdi tarqataman, aspandagr Urker juldizdin qasinda
bolganim jaqgst bolar” dep allataaladan tilek tilep, 6zin juldizga aylandirip, Urkerge jiberiwdi otinipti.
Allataala bir perishtesin jiberip Sholpandi1 Urkerdin gasina alip bariwdi buyiripti. Sholpan Urker menen
sinlisinin hdm qasindag1 qiriq qizinin 6zinen de suliw ekenligin korip bul jerde olar menen tura almay,
Allataaladan on1 kun shigar tarepke apariwdi otinipti. Hazirgi Sholpan juldizi sol xannin qiz1 eken. Ol
tan saz bergende korinip, ayday jarqirap turadi eken [Tariyxiy adamlar haqqinda &psanalar].

Sibirdin tarkiy xaliglari, mongollarda, tunguslar folklorlq tradiciyasinda Sholpan juldizi aspan ilahi
sipatinda tangi hadm keshki juldizlar korinisinde sawlelengen. Mongol miflerinde ol aspanda uris
shaqiriwshi, al, jerge tuskende timishliq ornatiwshi. Oyratlar isenimlerinde Sholpan juldizinda nésil
beriwshi qudiret jAmlengen ham torgut hayallari onnan perzent soragan. Buryat mifologiyasinda ol
Tanrinin qudaylar panteoninin bir agzasi sipatinda korinedi ham Solbon Sagan — tengri (Solbon aq
tanri), Solbon Taydji tengri (Solbon aq suyek tanri) atamalari menen belgili bolip, jariq batis
qudaylarinan esaplangan [Mifi narodov mira, 2008. — 1082].
magliwmatlardan korinip turganinday apsananin qaraqalpaq versiyasi tariyxta mamleketlerdin payda
bolgan dawirlerinde galiplesken ham onda késhpeli xaliqtin otiriqshi turmus tarizi sawlelengen. Sholpan
juldizi bul apsanada 6zinin ildh (tafiri) sipatindagi korinisin jogaltip, insan korinisinde sawlelenedi.
Sholpan juldizi menen baylamsh Joqarldagl varianttan mazmuni boyinsha 6zgeshe jane bir varianti
qaragalpaqlar arasinda “Eshek qurilgan” atamasi menen belgili. Apsana tomendegi mazmunga iye:
“Sholpan ef jariq juldiz. Onin tuwiliwi menen tannin atiwin belgileydi. Bir topar sawdagerler tan
aldinda jolga shigadi eken. Qistin qaharli bir kuni gezekshi bolip otirgan adam shigista tuwgan bir
juldizdi Sholpanga jorip, adamlardi oyatip, jolga tasip ketipti. SOytip baratirsa, juwgarada atatugin tan
joq. Adamlar adasip, olar mingen eshekler qirilip galgan. Sonnan sol juldizdi “Eshek qirilgan” deydi
eken [Q.Magsetov, 1957].

Xaliq arasinda “Sholpan tuwsa, suw suwiyd1” degen géap bar. Qazaq folklorinda Sholpan juldiz1 har
mezgilde koriniwine baylanisli ogan apsanalarda har turli sipatlamalar usigan say har tarli atamalar da
berilgen. On1 Sholpan, Zuxra, Kerwen juldizi, Shopan, Omirzaya, Tulgatin atamalar1 menen atagan.
Maselen, tanda koringende tan xabarshis1i — Sholpan, azanda qoy aydawdi bildirgende qonir juldizi —
Shopan, saparga atlanarda mezgildi bildirip — Karwan juldizi, sonday-aq, inirde koringende xaliq buni
jamanliqga jorip, Omirzaya, Tulqatin dep atagan [Toyshanuli Aqgedil, 2008. — 14].

Bizin pikirimizshe, qazaq folklorindag: Sholpan juldizin adamlar saparga shigarda Karwan joli dep
ataytugini haqqindagi magliwmat qaraqalpaqlardin arasinda payda bolgan apsananin qaliplesiwine

jaqn. Bizge belgili, juldizlarga qarap jol tabiw, waqitti belgilew qaraqalpaqlarga da tan dastar
esaplangan. Us1 magliwmatqa suyenetugin bolsaq, apsanada soz etilgen waqiya shininda da juz bergen
ham us1 waqiya aspan aleminde bar bolgan jane bir juldizdif atamasi sipatinda xaliq arasinda saqlanip
qalgan. Sholpan juldizinin Omirzaya juldizi menen ataliwi qaraqalpaqlar arasinda da ushirasadi. Bul
apsanada Omirzaya juldizinin payda boliw1 socialliq turmms, anigiragi, shanaraq qatnasiqlart ham onda
insaniyliq, jamiyetlik moral normalan s6z etiledi. Apsanada o6gey ananin zulimligma ushirap,
Allataalanin marhamat1 menen juldizga aylangan jetim qiz sipatinda sdwlelenedi. Apsananin usinday
socialliq gatnasiqlar sawlelengen basqa 6zbek, tirkmen, azerbayjan, uygir versiyalarinda zulim patsha,
aspan perishteler Xorud ham Morudtan (6zbek versiyasinda) qaship, jaratiwshi tarepinen juldizga
aylangan qiz waqiyasi s6z etilgen. Omirzaya juldizinin kelip shigiw1 haqqindag1 qaraqalpaq apsanasinin
en jaqin versiyasi tatar versiyasi. Tatar versiyasinin qaraqalpaq versiyasinan 6zgesheligi apsanadagi
Zuxra isimli jetim qiz bir variantinda 6gey anasi, ekinshi variantinda on1 urlap qulga aylandirgan tas
adamlardan jabir shegip, ay tarepinen aspanga alingan qiz sipatinda suwretlengen. Aspandagi aydin
betindegi daq bolip koriningen narse sol qiz qusaydi. Apsananin jane bir tatar variantinda Ay Zuxrani
ayap juldizga aylandirgan. Tatar variantlar1 Zuxrani (Sholpan) aydin betindegi daq yamasa 6z aldina
juldiz sipatinda sawlelendiredi [Zakirova, 2010. — 250].

Jogarida korsetilgen xaliglar arasinda bul apsanalardin mazmumni har qiyli bolgani menen olardagi
tiykargr 6zek — bul zulimhq qurbami bolgan qiz obrazi. Apsanalar usi obraz arqali 4yyemgi
mifologiyaliq astral syujet keyingi dawirlerdegi insaniyat jamiyetindegi tipik waquyalar
transformaciyalangan halda jahasha mazmun payda etken.

Basqa turkiy ham mongol tilles xaliglar menen birge qaraqalpaqlar arasinda da ken taralgan
apsanalardin biri bul Temirqaziq juldizinin payda boliwi haqqindagi apsana. Qaraqalpaqlar arasinda
taralgan dpsana mazmuni boymsha A.Divaev tarepinen jazip alingan apsanaga jaqun, biraq, birqansha
toligiraq. Apsanada aspandagi jaynagan juldizlar ishinde basqalardan gore ayrigsha jarqirap turatugin
juldizlardin birewinin “ne sebepli Temir qaziq dep ataladi?” degen soraw menen baslanadi ham usi
juldizdin qasindagi Agboz at ham Kokboz at degen juldizlard olarga jaqin jerdegi Jeti qaragshi degen
juldizlardan aman saqlap qaliw ushin Allataala ¢z perishtelerine olardi Temirqaziq juldizinih qasina
goyiwd1 buyiriwi haqqindag1 angime soz etiledi. Apsanada keltiriwinshe Aqboz at penen Kokboz atlar
ertengi kuni dunyaga keletugin Muxammed paygambar ushin tayarlap qoyilgan Allaataalanin inami
eken. Al, olardi qorgap, orninan tabiljimay turgani ushin qarawil juldizdi xaliq sonnan berli Temirqaziq
juldiz1 dep ataydi eken. A.Divaev tarepinen jazip alingan variant 6z mazmuni boyinsha X.Zaripov
tarepinen jazip alingan 6zbek variantina jaqn. M.Jwraev bul variantlardi “Uliwma tarkiy xaliqlardin
alemnin soni haqqindagi tusinikleri tiykarmda juzege kelgen” [Jo‘raev, 1996. — 29] -degen pikirdi
aytadi. A.Divaev ta 6zi jazip algan varianttin soninda keltirilgen tisiniginde har qiyli shigis xaliglarimin
juldizlardin  atamalarimn  kelip  shigiwlar  haqqindag  tsinikleri boymsha X.Kustanaev ham
G.N.Potaninnin mlynetlerlne suyene otirip, islegen juwmagi da usi taglette [Divaev, 1897. —4].

Temirqaziq haqqindagi ayyemgi tarkiy ham mongol xaliglarmin mifologiyaliq tasiniginde Temir
qaziq aspannin kosheri sipatinda tasinilip, aspan onin doégereginde mudamu aylanista bolgan, yamasa ol
mongollarda Kogeday mergen qos qulager atin, buryatlar bas quday Xormust qulager atin, qula biyesin
baylaw ushin togiz temirshi tarepinen atlar baylanatugin qaziq, yamasa aspannin orayindag tesikti
jawip turtwshi tas. Ayyemgi tirklerde de mongollarda da ol Temirqaziq, Altinqaziq dep atalgan.
Apsananin qaraqalpaq varianti tekstinde de basqa xaliglardin variant ham versiyalarindagiday Temir
qaziq, Aqboz at, Kokboz at ham Jeti qaragsh1 haqqnda so6z etiledi. Biraq, ondagi juwmaq
esxotologiyaliq emes, al, etiologiyaliq xarakterge iye, yagniy &psananin qaraqalpaq variantinin
funkciyast Muxammed paygambardin Buraq athi tulparmin kelip shigiw deregi aspandagi Aqboz at ham
Kokboz at penen baylanistiriladi. Bunnan qaraqgalpaqlar arasinda awelgi wagqitta apsananin ayyemgi
tarkiy ham mongol xaliglarindag: arxetipi bar bolganin ham islam dini tasirinde 6zgeriske ushirap,
bizge apsananin songi variati jetip kelgen dep juwmaq shigariwimiz mimkin.

Urker juldiz1 haqqindagi qaraqalpaqlar arasinda taralgan apsana basga tark-mongol xaliglarinin usi
juldizdin payda boliwi hagqindagi apsanalardan mazmuni boyinsha birqansha pariq qiladi. Altaydin
tarkiy tilles hAm mongol xaliqlarindagi apsanalardin syujetlik yadrost hawa rayin basqaratugin hdm
adam, haywanlarga suwiq jiberip, olarga ziyan keltiretugin maqgluq hagkindag: angimeler quraydi. Onin
haywanlarga keltirgen ziyanin korlp, styir tuyaglr menen oni ezip taslamaqshi bolganda maqluq onifi
tuyaginif arasinan shigip aspanga koterilip juldizga aylanip ketedi [Mif narodov mira, 2008. — 1007].

Apsananin G.N.Potanin tarepinen tawl Altay xaliglar arasinan jazip alingan Ver51yas1nda da Urker
juldiz1 jawizliq alemine tiyisli bolgan jawiz mifologiyaliq obraz bolip, ol bir waqitlar jerde jasagan. Ol
adamlardim mallarin jep, olarga kop apat keltiretugin bolgan. Sonda Jedixan (Jeti garagshi) ati menen
jerge tusip oni atinin tuyagi astinda qaldirip Oltirmekshi boladi. Sonda bir siyir kelip oni tuyaqlari
menen basqilapti. Sonda jawiz maqluq siywrdin ayagmin astinda jeti bolekke bolinip, jeti juldizga
aylanip aspanga uship ketedi [Potanin. 1893. — 574].

Altaydin tarkiy tilles xaliglart ham mongol xaliglarindagi Urker ]uldlzmm payda boliw1 haqqindag:
apsanalar arxaik versiyalar esaplanip, olar 6zlerinin payda boliw1 jaginan miflik waqitqa biraz jaqimn.
Urker juldizimn payda boliwi haqqindagi Orta Aziya tarkiy tilles xaliglar1 arasindagi apsanalar
ozlerinin mazmuni boyinsha har qiyli. Apsananin 6zbek varianti da jer betindegi hawa rayr ham
xaywanlardin tirishiligi menen baylanistiriladi. Apsanada dualistlik elementler joq. Onda Xulkar juldiz

sipatinda sawlelengen bohp, tark-mongol versiyasindagi tiykargir kaharmannin biri bolgan siyir eshki
menen almastirilgan [Jo‘raev, 1996. — 31].

Apsanamin qazaq versiyasi tatar, qaragalpaq versiyasina jaqin. Bul versiyada Urker Juld1z1 burin
qizlar kelbetinde bolip, olar at ham styirdin tuyaqlar1 astinda qalmas ushin qaship, aspanga shigip
juldizga aylangan qizlar haqqinda s6z etedi.

Apsananin qaraqalpaq versiyast mazmuni boyinsha joqaridagi milliy versiyalardan birqansha
ozgeshehkke iye ham tatar versiyasina jaqin bol1p, apsanada “bir top shoq juldizdin Urker bolip
ataliw1” haqqinda s6z etiledi. “Urker degen qiz 6zinin qiriq qizi menen seyil etip jurgende, basqa eldin
san min lashkerine tap boladi. Qiz baslagan qiriq qiz qarsiliq korsetiw mumkinshiligi bolmagan son
Allataaladan jardem sorap jalbarinadi. Allataala olard1 juldizlarga aylandirip, aspan aleminen orin berip,
sonnan aspandagi shoq juldiz dushpannan trikken qizlar bolgani ushin ham Urker qizdin ati menen
Urker juldizi bolip atalip ketedi. Urker aspan alemine shiqqanda izindegi qiriq qizinin arasinda
sinlisinin joq ekenligin korip, Allataaladan sinlisin akelip beriwdi soraydi. Sonda qizdi alip kiyatirgan
perishtenin aldinan Jeti qaraqshi shigip, Urkerdin siflisin olardin birewine nekelep beriwdi soraydi.
Perishte Urkerdin sinlisinin kelisimi menen jeti qaragshmii birewine haq nekesin qiyip
beredi” [Qaraqalpaq folklori, 2014. — 27-28].

Apsanamin tatar versiyasinda juldizlarga aylangan qizlardin sam 12, al, qaraqalpaq ham qazaq
versiyalarinda 40 qiz bolip suwretlengen. Tatar versiyasinda waqiyanin bolip 6tken orn1 ham waqti
Bulgar dawiri menen baylanistirilip, 12 qizdin dkesi sipatinda Tirishmal xoja degen personaj qatnasadi.
Qiuzlar dkesi menen dushpan qolina tusip, olar qizlar menen olardin akesin taw tiklewge paydalanadi.
Qizlar dushpannan qaship juldizlarga, al, olardin akesi 6zin tawdan taslap, daryaga aylanadi [Tatar xaliq
ijati, 1987. — 368].

Apsananin qaraqalpaq versiyasinih mazmuni basqa milliy versiyalarga salistirganda kenirek. Bul
versiya basqalarga salistirganda keyin, amigiragi onin gohmizdags versiyasi islam dininifi Orta Aziyada
toliq ornagan dawirlerde payda bolganlig1 sozsiz. Apsana Xorezmde ken taralgan ‘“Dushpanlardan
qaship tasqa aylagan qirq qiz” haqqindagi ham tirk-mongol xaliglart argali belgili bolgan “Urkerdin
qizin (basqa variantlarda sifilisi — A.B) urlagan jeti karagsh1” haqqindagr eki miflik syujetti 6zine
gamtigan. Apsananin bayanlaw stili Orta Aziya aymaginda ken taralgan har qiyli avtorlardin eski
epikaliq syujetlerdi monoateistlik islam ruwxma saykeslendirip qayta islegen “Qissasul Anbiya”
doretpelerine juda jaqin. Bunin dalili sipatinda A.Divaev tarepinen Molla Kobey Togpolatovqa tiyisli
diniy mazmundag1 koljazbadan jazip alingan variantti korsetiw mumkin [Divaev, 1897. — 4]. Molla
Koébey Toqgpolatov variantt mazmuni, bayanlaw stili boyinsha qaraqalpaq varianti menen derlik birdey,
biraq qaraqalpaq variant1 jeti garagshinin Allataala jibergen perishteden Urkerdin sinlisin olardin birine
nekelep beriwdi otinish etiw epizodi menen toligtirilgan.

Juwmaglap aytqanda, qaraqalpaq etiologiyaliq 4psanalart us1 xaligtin har tarli jamiyetlik
basqishlardag: ¢zlerin qorshagan ortaliqti taniw menen baylanish qaraslar, diniy isenimleri, jdmiyetlik
ham socialliq qatnasiqlari, salt-dastarleri ham albette, folklorliq fantaziyasimin turmis talaplart menen
baylanistirilgan jemisi esaplanadi.

